
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐԻ ԾԱՌԱՅՈՂՆԵՐԻ ԱՏԵՍ​ՏԱ​ՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԿԱՐԾԻՔԻ ԵՎ ԵԶՐԱԿԱՑՈՒԹՅՈՒՆՆԵՐԻ
	1. ՀՀ վարչապետի աշխատակազմի քաղաքացիական ծառայության գրասենյակ
	17.04.2023թ.

	
	N 02/10.39/13054-2023

	«Ազգային անվտանգության մարմինների ծառայողների ատես​տա​​վորման կարգը սահմանելու մասին Կառավարության որոշ​ման նախագծի (այսուհետ՝ Նախագիծ) վերաբերյալ Վա​րչա​պե​տի աշխատակազմի քաղաքացիական ծառայության գրասեն​յա​կի 2023 թվականի փետրվարի 15-ի թիվ 42/44/5486-2023 գրու​թյամբ ներկայացրած առաջարկություններն ամբողջությամբ ըն​դուն​վել են և Նախագիծը լրամշակվել է: Սակայն Նախագծի վե​րա​բերյալ առաջարկությունների 7-րդ կետով ներկայացված մտա​​հոգությունը չի հիմնավորվել, ուստի մեկ անգամ ևս վե​րա​հաս​տատում ենք Նախագծի 19-րդ կետի վերաբերյալ մեր դիր​քո​րոշումը: Մասնավորապես՝

Նախագծի 19-րդ կետով նախատեսվում է սահմանել, որ Ազ​գա​յին անվտան​գու​թյան ծառայության կա​ռուց​ված​քային ստո​րա​բա​ժանումների պե​տերն ատեստա​վոր​մ​ան թես​​տա​​վորման փու​լին չեն մասնակցում: Սահմանապահ զոր​քե​րի հրա​մանա​տա​րը և հա​տուկ առա​ջադ​րանքների կատարման գոր​ծա​ռույթ​ներ ունե​ցող կա​ռուց​վածքային ստորաբա​ժա​նում​նե​րի պե​տե​րը՝ ստու​գար​քի և թեստավորման փուլերին չեն մաս​նակ​​ցում: Սույն կե​տում նշված ծառայողները մասնակցում են ատեստավորման միայն հար​ցազրույցի փուլին:

Տվյալ դեպքում Նախագծի բովանդակությունից և Նախագծին կից ներկայացված ամփոփաթերթում նշված հիմնավորումից պարզ չէ, թե որն է այս տա​րանջատման տրամաբանությունը։

Ել​նելով վերոգրյալից՝ գտնում ենք, որ Նախագծի 19-րդ կետով նա​խատեսվող տարանջատումը հիմնավորված չէ և լրացուցիչ պար​զաբանման կարիք ունի։
	Ընդունվել է

Նման մոտեցումն ընտրվել է՝ հաշվի առնելով այն հան​գամանքը, որ Ազ​գա​յին անվտան​գու​թյան ծա​ռա​յու​թյան կառուցված​քա​յին ստո​​​րա​բա​ժա​նումների պե​տերի այդ թվում՝ ԱԱԾ սահ​մա​նապահ զորքերի հրա​​մանա​տա​րի և հատուկ առա​​ջադ​րանքների կա​տար​ման գործա​ռույթ​ներ ունե​ցող կա​ռուց​վածքային ստո​րաբա​ժա​նում​ների պե​տե​րի պաշտոններն ազ​գա​​յին անվտան​գության մար​​մինների գլխավոր խմբի պաշտոններ են և վեր​ջիններիս գործու​նե​ու​թյունն անմիջականորեն հա​մակարգվում է ԱԱԾ տնօ​րենի կամ ԱԱԾ տնօ​րենի տեղակալների կող​մից, բացի այդ, վեր​ջին​ներս ևս ներգրավվ​ում են թեստային առա​ջադրանքների մաս​նա​​գի​տա​կան հար​ցերի կազմ​ման աշխատանքնե​րին, ինչը իմաստազրկում է նրանց մասնակցությունը թեստավորմանը: Ինչ վերաբերում է ստուգարքի փուլի համար նախատես​ված բացառությանը, դա պայմանավորված է այն հանգամանքով, որ տվյալ պաշ​​տոն​ները զբաղեցնող ծառայողներն իրա​կա​​​նաց​նում են առավելա​պես վար​չակառավարչկան բնույթի գործա​ռույթ​ներ: 

	2. ՀՀ վարչապետի աշխատակազմի սոցիալական հարցերի վարչություն

	17.04.2023թ.

	
	N 02/10.39/13054-2023

	1. Հավելվածի 8-րդ կետով նախատեսված կարգավորման հա​մա​ձայն՝ օրենքն ուժի մեջ մտնելու պահին համապատասխան պաշ​​տոններ զբաղեցնող ծառայողներն ատես​տա​վոր​մանն առա​ջին ան​գամ մասնակցում են կամավոր, իսկ կամավոր ատես​​տա​​վորում չանցնելու պարագայում ենթակա են ատես​տա​վոր​ման համապատասխան այլ պաշտոնի նշա​նակ​վելու դեպքում: Ըստ այդմ, վերոհիշյալ կարգավորումից հետևում է, որ օրենքն ուժի մեջ մտնելու պահին համապատասխան պաշտոններ զբա​ղեց​​նող ծառայողները համապատասխան այլ պաշտոնի չնշա​նակ​վելու դեպքում կարող են խուսափել ատեստավորման գործ​ըն​թացից:
	Չի ընդունվել
Հավելվածի 8-րդ կետով նա​​խատեսված իրավա​կար​գա​վորումը բխում է 2023 թվականի մարտի 1-ի ՀՕ-40-Ն օրենքի 9-րդ հոդ​վա​ծի 3-րդ մասի պահանջից: Միաժա​մա​նակ, ի սկզբանե նման մո​տեց​ման ընտրու​թյան հա​մար հիմք է ընդուն​վել ատես​​տավոր​ման նոր հա​մա​կարգի գործար​կումը հնա​րավորինս սահուն իրա​​կանացնելու գաղա​փա​րը: Օրենքն ուժի մեջ մտնելու պահին համա​պա​տաս​խան պաշ​տոն​ներ զբա​​ղեց​​նող ծա​​​ռայողների ատես​​տա​վո​րումը կիրա​կա​նաց​վի կա​մա​​վորության սկզբունքով՝ նրանց շա​հագրգռե​լով ատես​տա​վո​րում անցնել՝ դրա արդյուն​քում հա​վե​լավճար ստա​նա​լու հեռանկարի միջո​ցով: 

	2. Հավելվածի 9-րդ կետում պարզաբանման ենթակա է Ազ​գա​յին անվտանգության ծառայության տնօրենի կողմից ատես​տա​վորման ժա​մանակացույցը, ատեստավորմանը կամավոր մաս​նակ​ցելու վերաբերյալ զեկուցագրերի ներ​​կա​յաց​ման ժամկետ​նե​րը և ատեստավորման գործընթացի իրականացման մանրա​մաս​​նե​րը սահմանող հրամանն «ըստ անհրաժեշտության» ըն​դու​նելու վերաբերյալ առաջարկվող կարգավորումը, քանի որ հաս​կանալի չէ, թե այն որ դեպքերում կարող է անհրաժեշտ չլինել: Բացի այդ, Ազգային անվտանգության ծառայության տնօ​րե​նի վերոհիշյալ հրամանով հաստատված ժամանակացույցը հա​վելվածի 13-րդ կետում հիշատակվում է որպես կադ​րա​յին հարցերի համար պատասխանատու կա​ռուցվածքային ստորա​բա​ժանման կողմից ատեստավորմանը մասնակցող ծա​ռա​յող​նե​րի անվանացուցակ կազմելու և համա​պա​տաս​խան կառուց​ված​քա​յին ստորաբա​ժա​նում​նե​րի պե​տերին գրությամբ տեղե​կաց​նե​լու հիմք:
	Ընդունվել է


	3. Անհրաժեշտ ենք համարում հավելվածի 39-րդ կետից հանել «Սույն կետով նախատեսված խախտումների դեպքում թես​տա​վորման խմբի ղե​կա​վարը մեկ անգամ բանավոր նա​խազգու​շաց​նում է ատեստավորմանը մասնակ​ցող համա​պա​տաս​​խան պաշ​տոն զբաղեցնող ծառայողին» բառերը և նախատեսել խախտ​ման դեպքում տվյալ ծառայողին թեստավորման փուլը չհաղ​թա​հարած համարելու ընթացակարգ, քանի որ մեկանգամյա խախ​տու​մը (օրինակ՝ թեստերը և պա​​տասխանների ձևաթղթերը փո​խա​նակելը, միմյանցից արտագրելը) արդեն իսկ կարող է էա​պես ազդել թեստավորման արդյունքի վրա:
	Ընդունվել է



	4. Հավելվածի 46-րդ կետում նպատակահարմար է լրացնել դրույթ 39-րդ կետի հիմքով խախտման համար թեստավորման փուլը չհաղթահարած համարված ծառայողների վերաբերյալ ար​ձանագրության մասին:
	Ընդունվել է


	5. Հավելվածի 64-րդ կետում՝ 

1) առկա է ներքին հակասություն, քանի որ դրա 1-ին նա​խա​դա​սու​թյան համաձայն՝ «Ատեստավորման արդյունքների և կա​յաց​ված գրավոր եզրակացության՝ վերադա​սու​թյան կարգով բողո​քար​կումը չի կարող հանգեցնել նոր ատեստավորման անց​կաց​ման», մինչդեռ 1-ին ենթակետը նախատեսում է ստուգարքի, թես​տավորման կամ հարցազրույցի փուլին չներկայացած հա​մա​պատասխան պաշտոններ զբաղեցնող ծառայողների չներ​կա​յա​նա​լու հանգամանքը հարգելի համարվելու դեպքում կրկնակի ստու​գարք հանձնելու կամ կրկնակի թեստավորում կամ հար​ցազրույց անցնելու հնարավորություն: Հիշեցնենք, որ հավել​վա​ծով ստուգարքի, թեստավորման կամ հարցազրույցի փուլին չներ​կայանալը նույնպես հիմք է համարվում ծառայողի վե​րա​բեր​յալ  «ենթակա չէ հավելավճար հաշվարկելու» եզրա​կա​ցու​թյուն կայացնելու համար: Վերոգրյալից հետևում է, որ վերադա​սու​​թյան կարգով բողոքարկման արդյունքում կարող է որոշում ընդուն​վել նոր ատեստավորման անցկացման մասին,
2) անհրաժեշտ է որպես առանձին ենթակետ շարադրել ստու​գար​քի, թեստավորման կամ հարցազրույցի փուլին չներ​կա​յա​ցած համապատասխան պաշտոններ զբաղեցնող ծառայողների չներ​կա​յա​նա​լու հանգամանքը հարգելի համարվելու դեպքում սահ​մանվող ընթացակարգը:
	Մասամբ է ընդունվել
64-րդ կետի 1-ին նախադասությամբ նախատեսված ընդհանուր կանոնը կիրառելի է հիմնականում ատեստավորման արդյունքների բողոքարկման այն դեպքերի համար, երբ ծառայողը փաստացի մասնակցել է ատեստավորման գործընթա​ցին: Իսկ հարգելի պատճառով ատեստա​վորմանը չներկայանալու դեպքի համար նույն կետով սահմանվում է առանձնա​հատուկ կարգավորում, ըստ որի՝ ստուգարքի, թես​տա​վոր​ման կամ հարցա​զրույցի փու​լին չներկայացած հա​մա​​պատասխան պաշ​տոն​ներ զբաղեցնող ծառա​յող​ների չներ​կա​յա​նա​լու հան​գա​մանքը հարգելի համար​վե​լու դեպքում վերջին​նե​րիս վերաբերյալ կայաց​վե​լու է ոչ թե նոր ատեստա​վո​րում ացկացնելու որո​շում, այլ տվյալ ծառայողին ստուգարք հանձ​​նելու կամ թեստավորում կամ հարցազրույց անցնելու հնարավորություն է տրվելու՝ հաշվի առնելով, որ վերջինս ըստ էության չի մասնակցել ատեստավորման համապա​տաս​խան փուլին: 
Օրենքի համաձայն ատեստավորում անցած այն ծառայողները, որոնց վերաբերյալ կայացվել է «ենթակա չէ հավելավճար հաշվարկելու» եզրակացությունը, դրան ծանոթանալու պահից մեկ տարվա ընթացքում ոչ ավելի, քան երկու անգամ կարող են դիմել նոր ատեստավորում անցնելու համար: Նշվածը չի վերաբերում ատեստավորման արդյունքների բողոքարկ​ման դեպքին, և քննարկվող դրույթի շրջանակներում ատեստավորման հնարա​վո​րություն ստացած ծառայողը չի զրկվելու մեկ տարվա ընթացքում ևս երկու անգամ նոր ատեստավորում անցնելու հնարա​վորությունից:
Ինչ վերաբերում է առանձին ենթակետով ստու​​​գար​քի, թեստա​վոր​ման կամ հարցազրույցի փու​լին չներ​կա​յա​ցած հա​մա​​պատասխան պաշ​տոն​ներ զբաղեցնող ծառա​յող​նե​րի չներ​կա​յա​նա​լու հան​գա​​մանքը հարգելի համար​վե​լու դեպքում սահ​մանվող ընթացակարգի շա​րադրման վերաբերյալ առաջարկին, ապա հավելվածի 64-րդ կե​տի 1-ին ենթակետում կա​​տար​վել է համապա​տաս​​խան լրացում՝ հստակեցնելով ընթացա​կարգը:


	6. Հավելվածի 67-րդ կետը չի բխում օրենքի պահանջից, քանի որ օրենքով Ազգային անվտանգության ծա​ռա​յու​թյան տնօրենին ատեստավորման անցկացման գործ​ըն​թա​ցի առանձնա​հատ​կու​թյուններ նախատեսելու իրավասություն վերապահված չէ:
	Չի ընդունվել

Կառավարությունը, լիազոր​ված լինելով սահմանելու ատեստավորման ընթացա​կարգը, իրավասու է որոշակի բացառություններ նախատեսել ընդհանուր կարգից, այդ թվում՝ առանձին հարցերի կարգավորումը հանձնարարելու լիազոր մարմնին վերջինիս լոկալ ակտի շրջանակներում: 

Հաշվի առնելով, որ ԱԱԾ որոշ կառուցվածքային ստո​րա​բաժանումների ծա​ռա​յողների ատեստա​վորու​մը նախագծով սահմանված բոլոր ըն​թա​ցակարգերի նույնական պահպանմամբ իրա​կա​նաց​​նելն օբյեկտիվո​րեն հնարավոր չէ՝ պայ​մա​նա​վորված համապատաս​խան կա​ռուց​վածքային ստորա​բա​ժա​նում​ների գործու​​նեու​թյան և գոր​ծա​ռույթ​ների առանձ​նա​​հատկություններով և առա​ջին հերթին գաղտ​նիու​թյան ռեժիմի պահ​​պանման անհրա​ժեշ​տու​թյամբ, ուստի հավելվածի 67-րդ կետով նախատեսվել է առանձին հրամանով այդ առանձնա​հատ​կությունները կարգավորելու հնարավո​րու​թյուն: Իրավա​կար​գավորման հիմքում դրվել է գաղտնիության ապահովման անհրա​ժեշ​տու​թյունը՝ պայմանա​վորված նշված ստորաբաժա​նումների գործունեության խիստ գաղտնապահության սկզբունքի պահպանման և տեղեկատվության հնարավոր արտահոսքի առավելագույնս բացառման անհրաժեշտությամբ, հատկա​պես այն հաշվառմամբ, որ նշված ստորաբաժանումների ծառայողների հետ առնչվող ԱԱԾ նույնիսկ ղեկավար կազմի ծառայողների շրջանակը խիստ սահմանափակ է, միաժամանակ, նշված շրջանակից դուրս բացահայտման ենթակա չէ նաև վերջիններիս հետ ծառայողական շփումների ընթացակարգը: 

	3. ՀՀ վարչապետի աշխատակազմի իրավաբանական վարչություն

	17.04.2023թ.

	1. Նախագծի Հավելվածի 9-րդ կետով նախատեսվում է, որ ատեստավորման գործընթացի իրականացման մանրա​մաս​նե​րը սահմանվում են, իսկ 67-րդ կետով՝ ատեստավորման անց​կաց​ման գործ​ըն​թա​ցի առանձնահատկությունները կարող են սահ​ման​վել ԱԱԾ տնօրենի հրամանով: Մինչդեռ, ««Ազգային անվտան​գության մարմիններում ծառայության մասին» օրենքում փոփոխություններ և լրացումներ կատարելու մասին» ՀՕ-40-Ն օրենքի 6-րդ հոդվածով շարադրվող 28-րդ հոդվածի 2-րդ մասի համաձայն՝ ատեստավորման կարգը սահմանվում է Կառա​վա​րու​թյան որոշմամբ, ուստի հարկ է ատեստավորման գործ​ըն​թա​ցին վերաբերող հարաբերությունները կարգավորել Կառա​վա​րու​թյան որոշմամբ, և գտնում ենք, որ պար​զա​բան​ված չէ ԱԱԾ տնօրենի հրամանով այլ առանձնահատ​կու​թյուն​ներ սահմանելու վերաբերյալ դրույթներով ինչ հարցեր են կար​գա​վորվելու:
	Չի ընդունվել

Կառավարությունը, լիազոր​ված լինելով սահմանելու ատեստավորման ընթացա​կարգը, իրավասու է որոշակի բացառություններ նախատեսել ընդհանուր կարգից, այդ թվում՝ առանձին հարցերի կարգավորումը հանձնարարելու լիազոր մարմնին վերջինիս լոկալ ակտի շրջանակներում: 

Հաշվի առնելով, որ ԱԱԾ որոշ կառուցվածքային ստո​րա​բաժանումների ծա​ռա​յողների ատեստա​վորու​մը նախագծով սահմանված բոլոր ըն​թա​ցակարգերի նույնական պահպանմամբ իրա​կա​նաց​​նելն օբյեկտիվո​րեն հնարավոր չէ՝ պայ​մա​նա​վորված համապատաս​խան կա​ռուց​վածքային ստորա​բա​ժա​նում​ների գործու​նեության և գոր​ծա​ռույթ​ների առանձ​նա​​հատկություններով և առա​ջին հերթին գաղտ​նիու​թյան ռեժիմի պահ​​պանման անհրա​ժեշ​տու​թյամբ, ուստի հավելվածի 67-րդ կետով նախատեսվել է առանձին հրամանով այդ առանձնա​հատ​կությունները կարգավորելու հնարավո​րու​թյուն: Իրավա​կար​գավորման հիմքում դրվել է գաղտնիության ապահովման անհրա​ժեշ​տու​թյունը՝ պայմանա​վորված նշված ստորաբաժա​նումների գործունեության խիստ գաղտնապահության սկզբունքի պահպանման և տեղեկատվության հնարավոր արտահոսքի առավելագույնս բացառման անհրաժեշտությամբ, հատկա​պես այն հաշվառմամբ, որ նշված ստորաբաժանումների ծառայողների հետ առնչվող ԱԱԾ նույնիսկ ղեկավար կազմի ծառայողների շրջանակը խիստ սահմանափակ է, միաժամանակ, նշված շրջանակից դուրս բացահայտման ենթակա չէ նաև վերջիններիս հետ ծառայողական շփումների ընթացակարգը:

	2. Նախագծի Հավելվածով սահմանվում են որոշ առանձնա​հատ​կություններ կոնկրետ պաշտոններ զբաղեցնող անձանց ատես​տավորման համար (օրինակ՝ կառուցվածքային ստո​րա​բա​ժանումների պետերի թեստավորման փուլին չմասնակցելը, նրանց վերաբերյալ ծառայողական բնութագիր չներկայացնելը), սակայն չի ներկայացվել համապատասխան հիմնավորում այդ​պի​սի տարբերակումներ նախատեսելու վերաբերյալ:
	Ընդունվել է

Նման մոտեցումն ընտրվել է՝ հաշվի առնելով այն հան​գամանքը, որ Ազ​գա​յին անվտան​գու​թյան ծա​ռա​յու​թյան կառուցված​քային ստո​​​րա​բա​ժանումների պե​տերի այդ թվում՝ ԱԱԾ սահ​մա​նապահ զորքերի հրա​​մանա​տա​րի և հատուկ առա​​ջադ​րանքների կա​տար​ման գործա​ռույթ​ներ ունե​ցող կա​ռուց​վածքային ստո​րաբա​ժա​նում​ների պե​տե​րի պաշտոններն ազ​գա​​յին անվտանգության մար​​մինների գլխավոր խմբի պաշտոններ են և վեր​ջիններիս գործու​նե​ու​թյունն անմիջականորեն հա​մակարգվում է ԱԱԾ տնօ​րենի կամ ԱԱԾ տնօ​րենի տեղակալների կող​մից, բացի այդ, վեր​ջիններս ևս ներգրավվ​ում են թեստային առա​ջադրանքների մաս​նա​​գիտական հարցերի կազմ​ման աշխատանքնե​րին, ինչը իմաստազրկում է նրանց մասնակցությունը թեստավորմանը: Ինչ վերաբերում է ստուգարքի փուլի համար նախատես​ված բացառությանը, դա պայմանավորված է այն հան​գամանքով, որ տվյալ պաշ​​տոն​ները զբաղեցնող ծառայողներն իրա​կա​նաց​նում են առավելա​պես վար​չակառավարչկան բնույթի գործա​ռույթ​ներ:

	3. Նախագծի Հավելվածով սահմանվող ատեստավորման գործ​ըն​թացի տարբեր փուլերում բացակայում են համապատասխան ընթացակարգերը և գործողությունները արձանագրելու մեխա​նիզմ​ները, որոնք կարող են ստեղծել խնդրահարույց իրա​վի​ճակ​ներ բողոքարկման վարույթի շրջանակներում այդ գործո​ղու​թյուն​ները վիճարկելու համա​տեքստում:
	Ընդունվել է
Ատեստավորման գործ​ըն​թացի տարբեր փուլերում նախագծով արդեն իսկ նա​խատեսված են համա​պա​տաս​խան ընթացա​կար​գե​րը և գործողու​թյուններն ար​ձանագրելու մեխա​նիզմ​ներ: Միևնույն ժամանակ, թեստավորման ընթացքի արձանագրման նպատակով նախագծի 28-րդ կետով նախատեսվել է թեստավորման համար առանձնաց​ված սեն​յա​կները տեսաձայնագրման համակարգերով կահավորվելու հնարավորություն, ինչը թույլ կտա նաև առավել արդյունավետ իրականացնել բողոքարկման գործընթացը:

	4. Նախագծի Հավելվածի 64-րդ կետի 1-ին և 2-րդ ենթա​կե​տերով սահմանվում են բողոքարկման վարույթի շրջա​նակ​նե​րում ԱԱԾ տնօրենի կողմից ընդունվող որոշումների շրջանակը և վրա հասնող հետևանքները, որոնց մեջ բացակայում են Հավելվածի 39-րդ կետով նախատեսված թեստավորման փուլը չհաղ​թահարելու դեպքին վերաբերող համապատասխան կար​գա​​վորումները: 
Միևնույն ժամանակ, պարզ չէ 64-րդ կետով նախատեսվող այն կարգավորումը, ըստ որի՝ վերադասության կարգով բողոքար​կումը չի կարող հանգեցնել նոր ատեստավորման անցկացման, այն դեպքում, երբ նույն կետի 1-ին ենթակետով որպես հետևանք նախատեսվում է կրկնակի ստուգարք, թեստավորում կամ հարցազրույց անցկացնելու հնարավորություն:
	Մասամբ է ընդունվել
Հավելվածի 64-րդ կետում նախատեսվել է 39-րդ կետով նախատես​ված՝ թեստա​վորման փուլը չհաղ​թահարելու դեպքին վե​րաբերող համա​պա​տաս​խան կար​գա​​վորում: 
64-րդ կետի 1-ին նախադասությամբ նախատեսված ընդհանուր կանոնը կիրառելի է հիմնականում ատեստավորման արդյունքների բողոքարկման այն դեպքերի համար, երբ ծառայողը փաստացի մասնակցել է ատեստավորման գործընթացին: Իսկ հարգելի պատճառով ատեստավորմանը չներկայանալու դեպքի համար նույն կետով սահմանվում է առանձնահատուկ կարգավորում, ըստ որի՝ ստուգարքի, թես​տա​վոր​ման կամ հարցազրույցի փու​լին չներկայացած հա​մա​​պատասխան պաշ​տոն​ներ զբաղեցնող ծառա​յող​ների չներ​կա​յա​նա​լու հան​գա​մանքը հարգելի համար​վե​լու դեպքում վերջին​նե​րիս վերաբերյալ կայաց​վե​լու է ոչ թե նոր ատեստա​վո​րում ացկացնելու որո​շում, այլ տվյալ ծառայողին ստուգարք հանձ​​նելու կամ թեստավորում կամ հարցազրույց անցնելու հնարավորություն է տրվելու՝ հաշվի առնելով, որ վերջինս ըստ էության չի մասնակցել ատեստավորման համապատասխան փուլին: 

Օրենքի համաձայն ատեստավորում անցած այն ծառայողները, որոնց վերաբերյալ կայացվել է «ենթակա չէ հավելավճար հաշվարկելու» եզրակացությունը, դրան ծանոթանալու պահից մեկ տարվա ընթացքում ոչ ավելի, քան երկու անգամ կարող են դիմել նոր ատեստավորում անցնելու համար: Նշվածը չի վերաբերում ատեստավորման արդյունքների բողոքարկ​ման դեպքին, և քննարկվող դրույթի շրջանակներում ատեստավորման հնարա​վո​րություն ստացած ծառայողը չի զրկվելու մեկ տարվա ընթացքում ևս երկու անգամ նոր ատեստավորում անցնելու հնարավո​րությունից:

	4. ՀՀ վարչապետի աշխատակազմի պետաիրավական վարչություն
	17.04.2023թ.

	
	N 02/10.39/13054-2023

	1. Նախագծով նախատեսվել են կարգավորումներ առ այն, որ ատես​տավորման ստուգարքի և թեստավորման փուլերի անց​կաց​ման նպապտակով Ազգային անվտանգության ծառայության տնօրենի հրամանով ստեղծվում են ստուգարքի ընդունման և թեստավորման խմբեր: Մինչդեռ, նշված կարգավորումը շեղ​վում է ««Ազգային անվտանգության մարմիններում ծառա​յու​թյան մասին» օրենքում փոփոխություններ և լրացումներ կա​տա​րելու մասին» ՀՀ օրենքի (այսուհետ՝ օրենք) տրամա​բա​նու​թյու​նից, ըստ որի՝ ատեստավորման անցկացման նպատակով նա​խատ​եսվում է ատեստավորման հանձնաժողով (հանձնաժո​ղով​ներ) ստեղծելու հնարավորություն:
	Ընդունվել է



	2. Հավելվածի 63-րդ կետով սահմանվում է, որ ատես​տա​վոր​մա​նը մասնակցած համապատասխան պաշտոն զբաղեցնող ծա​ռա​յողն իրավունք ունի Ազգային անվտանգության ծառայության տնօ​րենին բողոքարկելու ատեստավորման արդյունքները և կա​յաց​ված գրավոր եզրակացությունը: Զուգահեռաբար, նա​խագծով սահմանվել է, որ վերջինս ի պաշտոնե հանդիսանում է հանձնաժողովի նախագահը: Հետևաբար, այդ թվում Ազգային անվտանգության ծառայության տնօրենի կամահայտնությամբ կազմված եզրակցության վիճարկումը հենց իրեն, վիճահարույց է:
	Չի ընդունվել 
Անհրաժեշտ է նկատի ունե​նալ, որ հավելվածի 56-րդ կետի համաձայն՝ ատես​տա​վորման հանձնաժո​ղո​վի կող​մից հարցազրույցի փու​​լի արդյունքներով 55-րդ կե​տով նախատեսված գրա​​​​վոր եզրկացություն​նե​րը կայացվում են կոլեգիալ կարգով ձայների պարզ մե​ծա​մասնությամբ, և միայն ձայների հավասա​րու​թյան դեպքում ատեստա​վոր​ման հանձնաժողովի նա​խա​գահի ձայնը վճռորոշ է: Ընդ որում, ԱԱԾ տնօ​րե​նի բացկայության դեպ​քում՝ վերջինիս հանձ​նարարությամբ, անտեստավորման հանձնաժողովը նախա​գա​հում է ԱԱԾ տնօրենի տե​ղակալներից մեկը: 

ԱԱԾ տնօրենը, որպես մարմնի ղեկավար, ըստ էության հանդիսանում է նշված մարմնում ձևավորված հանձնաժողովի վերադասը: Միաժամանակ, բողոքարկման հետ կապված նույնանման կարգավորում է նախատեսված նաև ՊՆ զինծառայողների ատեստավորման կարգը սահմանող Կառավարության 2023 թվականի փետրվարի 9-ի N 162-Ն որոշմամբ, ըստ որի՝ վերադասության կարգով բողոքարկումն իրականացվում է Պաշտպանության նախարարին:
Բացի այդ, նույնիսկ որոշումը կայացրած մարմնին բողոքարկումը չի կարող վիճահարույց համարվել, քանի որ լիովին համապատասխանում է վարչական բողոքարկման սկզբունքներին: 
 Մասնավորապես, «Վարչարարության հիմունքների և վարչական վարույթի մասին» օրենքի 70-րդ հոդվածի 2-րդ մասի համաձայն՝ վարչական կարգով բողոք կարող է ներկայացվել ակտն ընդունած`

ա) վարչական մարմին.

բ) վարչական մարմնի վերադաս վարչական մարմին:

Ավելին, նախագծով նախատեսված է նաև դատական կարգով բողո​քարկ​ման հնարավորություն, ինչն ամբողջ ծավալով ապահովում է ծառայողի բողոքարկման իրավունքի պատշաճ իրացման հնարավորությունը:

	3. Հավելվածի 67-րդ կետով սահմանվում է, որ Ազգային անվտան​գության ծա​ռա​յու​թյան տնօրենի հրամանով կարող են նախատեսվել ատեստավորման անցկացման գործըն​թա​ցի առ​անձ​նահատկություններ: Մինչդեռ, հարկ է նկատել, որ օրենքով Կա​ռավարության իրավասությանն է վերապահված սահ​մա​նե​​լու համապատասխան ատեստավորման կարգը: Հետևաբար, եթե առկա են ատեստավորման անցկացման գործընթացի որո​շակի առանձնահատկություններ, ապա այդպիսիք պետք է տե​ղայ​նացվեն Կառավարության կողմից սահմանվող կարգում: 
	Չի ընդունվել

Կառավարությունը, լիազոր​ված լինելով սահմանելու ատեստավորման ըն​թա​ցա​կարգը, իրավասու է որոշակի բացառություններ նախատեսել ընդ​հանուր կարգից, այդ թվում՝ առանձին հարցերի կարգավորումը հանձ​նարարելու լիազոր մարմնին վերջինիս լոկալ ակտի շրջանակներում: 

Հաշվի առնելով, որ ԱԱԾ որոշ կառուցվածքային ստո​րա​բաժանումների ծա​ռա​յողների ատեստա​վորու​մը նախագծով սահմանված բոլոր ըն​թա​ցա​կարգերի նույնական պահպանմամբ իրա​կա​նաց​​նելն օբյեկտիվո​րեն հնա​րա​վոր չէ՝ պայ​մա​նա​վորված համապատաս​խան կա​ռուց​վածքային ստորա​բա​ժա​նում​ների գործու​նեության և գոր​ծա​ռույթ​ների առանձ​նա​​հատկու​թյուն​ներով և առա​ջին հերթին գաղտ​նիու​թյան ռեժիմի պահ​​պանման անհրա​ժեշ​​տու​թյամբ, ուստի հավելվածի 67-րդ կետով նախատեսվել է առանձին հրամանով այդ առանձնա​հատ​կությունները կարգավորելու հնարավո​րու​թյուն: Իրավա​կար​գավորման հիմքում դրվել է գաղտնիության ապահովման անհրա​ժեշ​տու​թյունը՝ պայմանա​վորված նշված ստորաբաժա​նումների գործունեության խիստ գաղտնապահության սկզբունքի պահպանման և տեղեկատվության հնարավոր արտահոսքի առավելագույնս բացառման անհրաժեշտությամբ, հատկա​պես այն հաշվառմամբ, որ նշված ստորաբաժանումների ծառայողների հետ առնչվող ԱԱԾ նույնիսկ ղեկավար կազմի ծառայողների շրջանակը խիստ սահմանափակ է, միաժամանակ, նշված շրջանակից դուրս բացահայտման ենթակա չէ նաև վերջիններիս հետ ծառայողական շփումների ընթացակարգը: 

	4. Ատեստավորման գործընթացի համակարգային միասնա​կա​նու​թյան ապահովման համատեքստում՝ ծանրակշիռ հիմնա​վոր​մ​ան կարիք ունի Կառավարության 2023 թվականի փետրվարի 9-ի N 162-Ն որոշմամբ հաստատված հավելվածի 5-րդ կետով նա​խատեսված կարգավորմանը համահունչ դրույթի չնախա​տե​սու​մը նախագծում: 
	Ընդունվել է



	5. Միաժամանակ, նախագծում հանձնաժողովի վերաբերյալ դրույթներն անհրաժեշտ է վերանայել այնպես, որ դրա կազմում ՀՀ վարչապետի ներկայացուցչին ընդգրկելու հնարավորություն նախատեսվի: 
	Չի ընդունվել
Հաշվի առնելով ազգային անվտանգության ծառայության գործունեության առանձնա​հատ​կությունները, գաղտնիության ռեժիմի պահպանության անհրաժեշտությունը, այդ թվում՝ կոնկրետ ծառայողների՝ այս կամ այն ստորաբաժանման աշխատակից հանդիսա​նալու հանգամանքը բացահայտելու, ինչպես նաև ատեստավորման հարցաշարերում ներառված գաղտնիության համապատաս​խան դրոշմագիր ունեցող հարցերի բովանդակությանը այլ անձանց կողմից ծանոթանալու անթույլատրելիությունը, նպատակահարմար չէ ազգային անվտանգության համակարգի աշխատա​կից չհանդիսացող անձանց ներգրավումը հանձնաժողովի աշխատանքներին: Մաս​նա​​վո​րա​պես, մասնագիտական հարցերի շրջանակը, ի թիվս պետական գաղտնիք կազմող այլ տեղեկությունների, ներառում է հետախուզական, հակահետախուզական և օպերատիվ-հետախուզական գործունե​ության ուժերին, միջոցներին, ձևերին, մեթոդներին ու ծրագրերին վերաբերող տեղեկություններ, որոնք այլ անձանց հասանելի դարձնելն ընդունելի չէ:

	5. ՀՀ վարչապետի աշխատակազմ
	18.04.2023թ.

	
	N 02/10.39/13183-2023 

	Հավելավճար հաշվարկելու նպատակով իրականացվելիք ատեստավորման գործըն​թացը կանոնակարգել (կազմակերպել) այնպես, որ ատեստավորման անցկացման նպատակով ձևավորվող հանձնաժողովի (հանձնաժողովների) կազմում վարչապետի ներկայացուցչին ընդգրկելու հնարավորություն նախատեսվի:
	Ընդունվել է


	6. ՀՀ վարչապետի աշխատակազմի անվտանգության խորհրդի գրասենյակ
	21.04.2023թ.

	
	N 02/10.39/13732-2023

	1. Անվտանգության խորհրդի գրասենյակն անդրադարձել էր, որ Նախագծի Հավելվածից պարզ չէ խոտանված ձևաթղթերի հե​տա​​գ​ա ճակատագիրը, այդ կապակցությամբ առաջարկել էր հա​մապատասխան լրացում կատարել Հավելվածի 36-րդ կետում, դրան ի պատասխան Ազգային անվտանգության ծառայությունը պարզաբանել է՝ «Խոտանված ձևաթղթերի հե​տագա ճա​կա​տա​գիրը որոշ​վում է ընդհանուր հի​մունք​ներով՝ սահմանված կար​գով:» Հարկ ենք համարում նշել, որ ամփոփաթերթում տրված պար​զաբանումից որոշակի չէ ընդհանուր հիմունքներով՝ սահ​ման​ված կարգով դրանք որոշակի ժամանակահատվածով ար​խի​վացվում են, թե՝ ոչնչացվում:
	Ընդունվել է 
Պատասխանների խոտանված ձևաթղթերն արխիվացվելու են Կառավա​րու​թյան 2019 թվականի ապրիլի 4-ի N 397-Ն որոշմամբ սահմանված ժամկետներով:


	2. Անվտանգության խորհրդի գրասենյակն անդրադարձել էր նաև Նախագծի հավելվածի 63-րդ կետով նախատեսված բողո​քարկման ինստիտուտին, որին ի պատասխան Ազգային անվտան​​գության ծառայությունը պարզաբանել է՝ «Անհրաժեշտ է նկատի ունենալ, որ հավելվածի 56-րդ կետի համաձայն՝ ատես​տավորման հանձնաժողովի կողմից հարցազրույցի փուլի արդ​յունք​ներով 55-րդ կետով նախատեսված գրավոր եզրկա​ցու​թյուն​նե​րը կայացվում են ձայների պարզ մեծամասնությամբ, իսկ ձայների հավասարության դեպքում ատեստավորման հանձնա​ժո​ղովի նախագահի ձայնը վճռորոշ է: Նշված կարգավորումից հետևում է, որ գրավոր եզրա​կա​ցու​թյունները կայացվելու են, ոչ թե ԱԱԾ տնօրենի կողմից միանձնյա, այլ ձայների պարզ մեծա​մաս​նությամբ ու միայն ձայների հավասարության պարա​գայում է ԱԱԾ տնօրենի ձայնը լինելու վճռորոշ: Հետևաբար, ատես​տա​վորման արդյունքները վերա​դա​սության կարգով բողո​քար​կելիս՝ բողոքարկվելու է ատես​տավորման հանձնաժո​ղովի՝ ձայների պարզ մեծա​մասնու​թյամբ կայացված որոշումը այլ ոչ թե ԱԱԾ տնօրենի կողմից կայացված միանձնյա որոշումը...»:

Նախագծի հավելվածում նախատեսված՝ բողոքարկմանը վերա​բե​րող կարգավորումներում նախատեսված չէ, որ ենթակա են բո​​ղոքարկման միայն պարզ մեծա​մասնությամբ կայացված որո​​շումները, այլ այդ մեկնաբանությունը տրված է Նախագծին կից ներկայացված ամփոփաթերթում, որն էլ իր հերթին որո​շակի չէ: Բացի այդ, ստացվում է, որ Ազգային անվտան​գության ծառայության տնօրենի կողմից կայացված միանձնյա որոշումները վերադասության կարգով առհասարակ բողոքարկման ենթակա չեն: Ուստի, անորոշություններից խու​սափելու նպատակով առաջարկում ենք ևս մեկ անգամ վե​րա​նայել բողոքարկման ինստիտուտը՝ ամփոփաթերթում ներ​կա​յաց​ված դիրքորոշումը (կարգավորումը) նախատեսելով Նա​խագծի հավելվածում:
	Չի ընդունվել 
Անհրաժեշտ է նկատի ունե​նալ, որ հավելվածի 56-րդ կետի համաձայն՝ ատես​​տա​վորման հանձնաժո​ղո​վի կող​մից հարցազրույցի փու​​լի արդյունք​նե​րով 55-րդ կե​տով նախատեսված գրա​​​​վոր եզրկացություն​նե​րը կայաց​վում են կոլեգիալ կարգով ձայների պարզ մե​ծա​մասնությամբ, և միայն ձայների հավասա​րու​թյան դեպքում ատեստա​վոր​ման հանձնաժողովի նա​խա​գահի ձայնը վճռորոշ է: Ընդ որում, ԱԱԾ տնօ​րե​նի բացկայության դեպ​քում՝ վերջինիս հանձ​նարարությամբ, անտեստավորման հանձնաժողովը նախա​գա​հում է ԱԱԾ տնօրենի տե​ղակալներից մեկը: 

ԱԱԾ տնօրենը, որպես մարմնի ղեկավար, ըստ էության հանդիսանում է նշված մարմնում ձևավորված հանձնաժողովի վերադասը: Միաժամանակ, բողոքարկման հետ կապված նույնանման կարգավորում է նախատեսված նաև ՊՆ զինծառայողների ատեստավորման կարգը սահմանող Կառա​վա​րության 2023 թվականի փետրվարի 9-ի N 162-Ն որոշմամբ, ըստ որի՝ վերադասության կարգով բողոքարկումն իրականացվում է Պաշտպա​նու​թյան նախարարին:

Բացի այդ, նույնիսկ որոշումը կայացրած մարմնին բողոքարկումը չի կարող վիճահարույց համարվել, քանի որ լիովին համապատասխանում է վար​չա​կան բողոքարկման սկզբունքներին: 

 Մասնավորապես, «Վարչարարության հիմունքների և վարչական վարույ​թի մասին» օրենքի 70-րդ հոդվածի 2-րդ մասի համաձայն՝ վարչական կարգով բողոք կարող է ներկայացվել ակտն ընդունած`

ա) վարչական մարմին.

բ) վարչական մարմնի վերադաս վարչական մարմին:

Ավելին, նախագծով նախատեսված է նաև դատական կարգով բողո​քարկ​ման հնարավորություն, ինչն ամբողջ ծավալով ապահովում է ծառայողի բողոքարկման իրավունքի պատշաճ իրացման հնարավորությունը:

	3. Անվտանգության խորհրդի գրասենյակը ևս մեկ անգամ անդ​րա​դառնում է թեստավորման էլեկտրոնային եղանակով անց​կաց​նելու վերաբերյալ դրույթներին, մասնավորապես՝ Նախագծի հավելվածի 66-րդ կետով նախատեսված՝ «էլեկտրոնային եղա​նա​կով անցկացվող թեստավորման վրա տարածվում են սույն գլխով նախատեսված նորմերը, այնքանով, որքանով դրանք կիրառելի են:» ձևակերպումից բացակայում է որոշակիությունը, ինչպես նաև անհրաժեշտ ընթացակարգային նորմերը:
	Ընդունվել է
Նախագծով սահմանվել են թեստավորումն էլեկտրո​նա​յին եղանակով անց​կաց​​նե​լու հնարավորության վե​րա​բերյալ դրույթներ, ինչ​պես նաև թես​տա​վո​րումն այդ եղանակով անցկաց​նե​լու վերաբերյալ ընդհանուր կարգա​վո​րում​ներ: 
Ինչ վերաբերում է 66-րդ կետով նախատեսված ձևակերպմանը, ապա այն ըն​դունված է իրավական պրակտիկայում և կիրառված է մի շարք գոր​ծող իրավական ակտերում, այդ թվում՝ օրենքի մակարդակով, օրինակ՝ «Հայաստանի Հան​րա​պե​տու​թյան դատական օրենսգիրք» սահմանադրական օրենքում, Հա​յաս​տանի Հան​րապետության քաղաքացիական դատավարության օրենսգրքում, Հա​յաս​տանի Հանրապետության քրեակատարողական օրենսգրքում:


